Omelija fil-Quddiesa tal-Gheluq tas-Sena Formattiva 2022-2023
Kappella tas-Seminarju Magguri tal-Qalb ta’ Gesu, il-Belt Victoria
It-Tlieta 20 ta’ Gunju 2023

L-E.T. Mons. Anton Teuma, Isqof ta’ Ghawdex

KOLLOX HU RIGAL B’XEJN

Kemm hi qawwija u vera dik il-frazi ta’ Gest meta jghid illi 1-Missier jibghat ix-xita tieghu
sew fuq it-tajbin u sew fuq il-hziena! Il-Missier ihobb minghajr ma jhares lejn I-uc¢uh, ihobb
minghajr ma jistagsi jekk nimmeritawx din l-imhabba. Nahseb illi aktar ma nkunu konxji
minn din il-verita, aktar nistghu ngawdu l-imhabba ta’ Alla.

Hafna drabi ahna nghixu bil-per¢ezzjoni li ahna tajbin, u nippruvaw naghmlu dak kollu li hu
mitlub minna. Nippruvaw nghixu kif jixtieq minna Alla. Kwazi kwazi allura nahsbu 1i Alla
jrid ihobbna bi dritt, u nidhlu f’dik l-illuzjoni. Hafna drabi I-hajja taghna hija mibnija fuq
inganni kbar u, minghajr ma nindunaw, nghixu f’gidba. Spiss nghixu fil-gideb u ma
nindunawx li ged nghixu fih. U din hija wahda minnhom: meta nimmaginaw li ahna tajbin u
jisthoqqilna l-imhabba ta’ Alla. Fl-istess waqt, meta naghrfu li ma jisthoqqilniex din I-
imhabba, li ahna dghajfin, inkunu nistghu ngawdu aktar il-gratwita tal-imhabba li Alla
ghandu ghalina. Jien ma jisthoqqglix u Alla lili jhobbni xorta. Jiena nahseb li dan huwa 1-qofol
tal-messagg li ahna msejhin biex inwasslu: il-messagg Kristjan tal-gratwita tal-imhabba ta’
Alla ghalina, din I-imhabba ta’ Alla 1-Missier u li jhobb lil uliedu b’xejn.

Dan hu l-iskop, din hija 1-hidma pastorali li Matthew, li issa ordna sacerdot, u li Franklin u
Matthew ser iwettqu dalwaqt bhala djakni, u li I-bgija ta’ warajhom u dawk li ghad jigu huma
msejha biex iwasslu. Imma hija esperjenza li rridu naghmluha ahna l-ewwel. Jekk ma
naghmluhiex l-ewwel ahna din l-esperjenza, tigi furzatura. Nispi¢¢aw nippritkawha bit-
tqanzih jekk ahna ma naghmlux esperjenza fuq il-gilda taghna, fuq il-persuna taghna tal-
imhabba b’xejn ta’ Alla ghalija. Din hija necessarja. U hawn hija 1-bazi li fugha mibni I-
Vangelu tal-lum (Mt 5:43-48), vangelu li jitlobna li ahna nahfru, li ahna nitolbu ghall-
ghedewwa taghna, inhobbu lill-ghedewwa taghna. Hawn mibni kollox. Ha nipprova nispjega
fil-qosor u biex nifthmu, ghax jekk ma nifthmux, il-Vangelu jispicca mc¢appas ma’ mohhna
bhal lagta zebgha fuq is-sadid jew inkella fuq gir jew gebla mhassra, u dak jaga’ dritt. Dak il-
hin minghalik 1i ghamilt xi haga sabiha; iddawwar wicc¢ek u jghaddu ftit sighat u ssib kollox
fl-art. U hekk jigri jekk ahna lill-Kelma ma nhalluhiex tidhol mhux biss f’widnejna imma
f’mohhna u f’qalbna u ngharbluha u nikkonvincu ruhna minnha.

Ma nafx jekk tiftakrux meta kien hemm dik il-mara li nqabdet f’adulterju fil-fatt, fil-Vangelu
ta’ San Gwann 8:1-11. U x’gara? Dawn il-Farizej haduha quddiem Gesu li kien bilqieghda
jikteb fit-trab u qalulu: “Mghallem, din gbadnieha fil-fatt. X’naghmlulha? Ghax skont il-ligi
ta’ Mosé din irridu nhaggruha”. Jigifieri hemmhekk Zgur li ma kienx hemm mahfra. Zgur li
ma kien hemm l-ebda hjiel ta’ a¢cettazzjoni ta’ din il-mara li tizbalja, ta’ hniena lejha. U
x’jaghmel Gesu? Gesl jaghmel ezercizzju li hafna drabi ghandna bzonn naghmluh ahna.
Jghidilhom: ‘Sew, ghandkom ragun. Issa, min m’ghandux htija jitfa’ l-ewwel gebla. Min
m’ghandux dnub jitfa’ I-ewwel gebla’. U dawk bdew sejrin, ibda mill-aktar anzjani — u bir-
ragun, ghaliex l-anzjani forsi wara tant zmien dahhluha f’mohhhom li anki ahna ghandna d-
dnubiet. 1z-zghazagh le... dawk haduha naqra aktar bil-mod sa xhin telqu I-gebla u marru bil-
mod. Ghax iz-zaghzugh aktar difficli ghalih li jghagqad flimkien hajtu bl-izbalji mat-tajjeb.
1z-zaghzugh jifred hafna l-affarijiet: jew kollox tajjeb jew kollox hazin. Ikun ghadu ma
ghaqqadx flimkien il-hajja kollha kemm hi fil-persuna tieghu. Il-Vangelu hawn jghallimna li



l-ewwel haga li ahna rridu naghmlu biex nahfru hi li nindunaw li m’ahniex bla htija, li
m’ahniex perfetti. U I-mahfra ma tigix furzatura, imma tigi naqra aktar naturali, tigi nagra
aktar hierga mill-qalb. Gesu jirreagixxi b’mod tal-ghageb. Hi xi haga li thallik b’halgek
miftuh kif Gesu lill-bniedem igibu f’tieghu.

U dawn x’ghamlu? Hallew il-gebla hemm u telqu. U beda l-process ta’ mahfra, il-process tal-
accettazzjoni tal-iehor li jizbalja. Interessanti li din hi l-istess attitudni ta’ Alla. Alla jibghat
ix-xemx u x-xita tieghu fuq it-tajbin u fuq il-hziena. L-imhabba tieghu hija minghajr
kundizzjoni. U ahna, gheziez seminaristi, gheziez sacerdoti, imsejhin mhux biex nippritkaw
imma biex nghixu din ir-realta, naghmlu din l-esperjenza. Kontinwament inhossu fuqgna 1-
mahfra ta’ Alla li jhobbna b’xejn, li halagna b’xejn. Ma hallasna xejn biex geghdin hawn.
Alla li jzommna fil-hajja b’xejn, lanqas tal-kera — kera tal-ispazju, kera tal-ingombru, kera ta’
kemm indumu hawn fil-hajja — ma naghtuh xejn! Kollox b’xejn. Meta nghixu din I-
esperjenza fil-verita u nhossuna tassew milqughin u mahbubin minnu, jiena nahseb li 1-hajja
taghna tkun b’konsegwenzi fl-ghemil taghna, fis-sensazzjonijiet li nghixu, dak li nghidulu
dwejjaq jew mhux dwejjaq, inkwiet jew ferh, sens ta’ radd il-hajr... ikunu differenti. Min jaf
li r¢ieva hafna, jirringrazzja. Min ma jafx li r¢ieva hafna, igerger, jeqred. U ahna geghdin
hawn biex nghinu lilna nfusna u lill-ohrajn nindunaw li Alla tant ihobbna, ahna tant ahna
importanti ghalih, li tana kulma ahna u kulma ghandna u jixtieq li din l-esperjenza ma
nghixuhiex biss ahna imma jghixuha hafna ohrajn.

Jien nixtieq flimkien maghkom nirringrazzja lill-Alla tas-Seminarju. Ma nehduhiex bhala
haga ovvja li bhalma 160 sena ilu ma kienx hawn seminarju hawn, ser ikun hawn seminarju ’l
quddiem. Huwa rigal is-Seminarju, hija grazzja li ghandna seminarju. Grazzi ghad-Djocesi u
ghall-Knisja, imma grazzi anki ghas-seminaristi u ghall-familji taghhom. Kollox hu don,
kollox rigal! Meta nippruvaw niehdu l-hajja b’dan il-mod, naghmluha aktar sempli¢i u
sabiha, aktar inroddu hajr lil Alla u aktar noqoghdu attenti biex ma nweggghux lil xulxin.

Minn qalbi nixtieq nawgura lilkom ilkoll, ghaziez seminaristi, issa li gej is-sajf, biex dak li
bnejtu matul ix-xhur tas-Seminarju tghixuh fix-xhur tas-sajf. Ix-xhur tas-sajf jghidulkom
kemm interjorizzajtu I-hajja tat-talb. U dan wahdek tinduna bih. Hadd mhu ser jigi jghidlek
jekk sejjer zmerc. Wahdek ser tinduna kemm it-talb, il-qari, il-formazzjoni, kemm l-imhabba
lejn il-gadi u lejn is-servizz tal-ahwa huma importanti ghalik. Is-sajf huwa kampjun ta’ kif ser
tkun wara li ssir sacerdot, meta int ikollok ir-responsabbilta tal-hajja tieghek u tal-hajja tal-
ohrajn. Allura, awguri mill-qalb u jalla I-formazzjoni li hadtu matul dawn l-ahhar xhur tkun
nizlet tassew fikom u f’qalbkom biex tkomplu tghixuha matul dawn il-granet meta tkunu
aktar intom responsabbli ta’ hajjitkom.



